
Kena kompaun RM3,000 enggan 
pakai pE!litup muka di KLCC 
KUALA LUMPUR - Tindakan 
seorang wanita warga asing yang 
membuat onar apabila enggan 
memakai pelitup muka ketika 
mahu memasuki butik mewah di 
Suria KLCC, Khamis lalu berbalas 
apabila dia dikompaun sebanyak 
RM3,000. 

Ketua Polis Daerah Dang 
Wangi, Asisten Komisioner Noor 
Dellhan Yahaya berkata, kom­
paun dikeluarkan meHgikut Pera­
turan 17(1) Peraturan-Peraturan 
Pencegahan dan Pengawalan 
Penyakit Berjangkit 2021. 

Katanya, dua kompaun dike­
luarkan ke atas individu terbabit 
yang mana setiap satu kesalahan 
berjumlab RM1,500. 

"Kesalahan pertama ialah 
tidak mematuhi arahan Ketua 
Pengarah Kesihatan apabila ga­
gal mendaftar masuk ke premis 
menggunakan aplikasi MySe­
jahtera di kawasan capaian inter­
net yang luas, 

"Bagi kesalahan kedua ialah 
tidak mematuhi arahan Ketua 
Pengarah Kesihatan kerana gagal 
memakai pelitup muka ketika be­
rada di dalam premis," ujarnya. 

Kosmo! pada 27 Oktober lalu 
melaporkan, seorang wanita , 
warga asing dilaporkan menga­
muk di sebuah pusat beli-belah 
terkenal di ibu kota selepas dia 

TANGKAP layar video tular seorang wanlta yang enggan memakal pelltup 
muka dl pusat bell-belah KLCC. Kuala Lumpur pada Khamls lalu. 

dilarang memasuki salah se­
buah butik mewah di premis itu 
berikutan gagal mematuhi SOP 
ditetapkan. 

Malah, wanita itu yang enggan 
mengenakan pelitup muka ketika 
berada di dalam pusat beli-belah 
terbabit turut dilihat bertengkar 
dengan beberapa petugas butik 
selepas dia diminta untuk mema­
tuhi SOP digariskan. 

Menerusi dua video tular, 
wanita terb abit dilihat mem­
inta kepada petugas premis 
tidak melarangnya m asuk 
memandangkan Malaysia meru­
pakan sebuah negara bebas. 

Tindakannya itu turut menda­
pat perhatian Menteri Kesihatan, 
Khairy Jamaluddin yang mahu 
Kementerian Kesihatan menyia­
sat kejadian berkenaan. 

Kes harian Covid-19 
masih di bawah 5,000 
PUTRAJAYA - Penutup 
Oktober semalam menyaksi­
kan jangkitan baharu Covid-19 
mencatatkan angka di bawah 
5,000 dengan 4,979 kes dilapor­
kan sekali gus kali kedua untuk 
bulan lepas. 

Kali pertama kes harian 
merekodkan angka di bawah 
5,000 untuk bulan tersebut 
ialah pada 25 Oktober (4,782 
kes) selepas kali terakhir dica­
tatkan pada 22 Jun (4,743 kes). 

Selain itu, tujuh kali kes ha­
rian merekodkan di bawah ang­
ka 6,000 iaitu pada kelmarin 
(5,854 kes), 26 Oktober (5,726 
kes), 24 Oktober (5,666 kes), 23 
Oktober (5,828 kes), 20 Oktober 
(5,516 kes), 19 Oktober (5,745 
kes) dan 18 Oktober (5,434 kes). 

Ketua Pengarah Kesiha­
tan, Tan Sri Dr. Noor Hisham 
Abdullah berkata, pertam­
bahan kes harian semalam 
menjadikan jumlah kumulatif 
kes positif Covid -19 sebanyak 
2,471,642 kes. 

Dalam pada itu, maklumat 
pada laman web Covid.Now 
memaparkan, kes aktif mere­
kodkan di bawah angka 70,000 
dengan 69,153 kes kelmarin 
melibatkan 53,990 kes dikua­
rantin di rumah, 9,162 kes di 
Pusat Kuarantin dan Rawatan 
Covid-19 (PKRC) dan 5,431 kes 

di hospital. 
"Terdapat 277 kes pula se­

dang dirawat di unit rawatan 
rapi (ICU) tanpa bantuan per­
nafasan dan 293 kes di ICU 
memerlukan bantuan perna­
fasan," katanya. 

Sementara itu, sebanyak 
44 kes kematian dilaporkan 
menjadikan jurnlah kematian 
Covid-19 sebanyak 28,876 kes, 
manakala tiada kematian dire­
kodkan dalam tempoh 24 jam 
kelmarin. 

Angka kematian itu terma­
suk em pat kes meninggal dunia 
di luar hospital atau brought­
in-death (BID) dengan jumlah 
keseluruhan kes BID sebanyak 
5,839kes. 

Kesemua kes kematian di­
laporkan di Sarawak (10), Jo­
hor (5), Sabah (5), Kedah (4), 
Kelantan (4), Selangor (3), Kuala 
Lumpur (3), Melaka (2), Tereng­
ganu (2), Perlis (2), Negeri Sem­
bilan (1), Pahang (1), Perak (1) 
dan Pulau Pinang (1) serta tiada 
kematian di Labuan dan Putra­
jaya. 

Dalam pada itu, sebanyak 
50,012,681 dos telah diberikan 
kepada populasi dewasa secara 
keseluruhan, manakala sera­
mai 291,409 daripada golongan 
dewasa telah mendapat dos 
penggalak. 


